«Туған  күн»
Нәтиже  сабақ

      Сабақтың  мақсаты : (слайд)
1. Білімділік : Оқушылардың «Туған  күн » деп аталатын VI модуль көлемінде  

    алған білімдерін  және «Дүкендер», «Жемістер  мен  көкөністер» тақырыптары бойынша өткен лексиканы қайталау, бекіту. Мерекелерге арналған қысқа құттықтаулар жазып үйрену.

2. Дамытушылық : Түрлі  қойылымдар мен ойындар  арқылы оқушылардың сөйлеу тілін, шығармашылық  қабілеттерін дамыту.
3. Тәрбиелік : Оқушыларды саналы түрде білім алуға,тілді құрметтеуге баулу. Сыйластыққа, достыққа, әдептілікке тәрбиелеу.
 Сабақтың түрі : Алған білімді бекіту сабағы, нәтиже сабақ.
 Сабақтың  әдісі : Топпен, жұппен  жұмыс, СТО әдістері, шығармашылық 
         жұмыс.
Көрнекілігі :  Интербелсенді тақта, үлестірмелі парақшалар, постерлер,  

                        ащықхаттар, қойылымға арналған ойыншықтар, шарлар, гүлдер.
(Сынып бөлмесі мерекелік іс -шараға, яғни туған күнге лайықты етіп  безендірілген)

Сабақтың  барысы : 

ШАТТЫҚ  ШЕҢБЕРІ :
Біз  ерекше баламыз,

Айтқан тілді аламыз.

Достарды көргенде,

Қуанып қаламыз :

Сәлем! Сәлем! Сәлем!  (Оқушылар бірін-бірі құшақтап амандасады)
      Мұғалім оқушыларға бүгінгі сабақта сәттілік тілейді.

Қызығушылықты ояту.

 -Балалар, менің туған күнім көктемде.Нұрсұлтан, сенің туған күнің қай мезгілде ? -  

  Сенің туған күнің ше , Максим ?  Ал сенің ше, Никита ?
 -Жақсы.

 -Менің туған күнім наурыз айында, наурыздың 15-сі.

 -Ал сенікі ше, Никита ?

 -Сенің туған күнің қай  айда, Нұрсұлтан ?

 -Сенікі ше, Максим ?

 -Балалар, қалай ойлайсыңдар біз бүгін сабақта не туралы айтамыз ?

 -Дұрыс, туған күн туралы.

 Сабақтың мақсатымен таныстыру.(слайд)
  Үй тапсырмасын тексеру. 

  Үйге шығармашылық жұмыс берілген (өз қолымен ашықхат жасау, ішіне   

  құттықтау сөздерін жазу).
1. «Сыйлық  таңдау»  тапсырмасын орындаймыз. (слайд)
    Оқушылар интерактивті тақтада берілген суреттердің ішінен сыйлық таңдап, олардың қазақша атауларын  айтады.

    а) Нұрсұлтан  - қарындасына

    ә) Максим - досына

    б)Никита - анасына

2. «Туған күнге дайындық» атты 1-ші шағын қойылым. (Анасы мен баласы)
 Анасы:

- Балам, бері келші!

  Бүгін сенің туған күнің ғой. Туған күнің құтты болсын !

  Сені құттықтауға достарың келе ме ? Кімдер келеді ? Сағат нешеде келеді ?

 - (Баласы өз сөздерін айтады).
  Анасы :

 -Олай болса  дастарқан жасайық. Мен бауырсақ пісірейін, ал сен дүкенге барып   

  кел.
- (Баласының  сөздері).
        Анасы : 

        -Қандай салаттар жасаймыз ?

        (Баласы салаттарды атайды).
        Анасы :

        -Сол салаттарды жасау үшін дүкеннен керек көкөністерді сатып әкел.

3.Дәптермен жұмыс. Грамматикалық тапсырмаларды орындау.
1- тапсырма : 
Үлестірмелі парақшада берілген сөздерді қазақшаға аударып, буынға дұрыс бөлу. (Сөздің жуан не жіңішке екенін және буын санын айту)
              Здоровье,   овощи,   открытка      (денсаулық,  көкөністер, ашықхат)
           Тақтамен жұмыс. 

          2 –тапсырма : интербелсенді тақтадан.
            Берілген сөздерді  тәуелдеу : қуаныш,  денсаулық
   Менің қуаныш...                                 Біздің қуаныш...
   Сенің қуаныш...                                  Сендердің қуаныш...

  Сіздің қуаныш...                                  Сіздердің қуаныш...

  Оның қуаныш...                                   Олардың қуаныш...

       4. Сергіту сәті :
 Біз бәріміз тұрайық,

 Алақанды ұрайық.

 Қолды белге қояйық.

 Бір отырып, бір тұрып, (3 рет)
Демалып  алайық!

    5.«Дүкенде»  2-ші шағын қойылым.  ( Сатушы мен бала арасындағы  диалог)

  Бір оқушы  дүкенге барып  мерекелік  дастарқанға қоятын салаттардың құрамына кіретін көкөністерді (ингредиенты) сатып алады.
6.Топпен жұмыс. «Дастарқан жасайық» атты тапсырма орындалады. (слайд)

 (Оқушылар берілген постерге интербелсенді тақтадан  түрлі азық –түлікті,   

  жемістер мен көкөністерді  таңдап, олардың қазақша атауларын дастарқанға  

  жазады)
     7. «Қонақта».  3 –ші шағын қойылым. (Туған күн иесі мен оның  достары 

        арасындағы  сұхбаттасу.)
  Дастарқан басында өзін өзі ұстау, туған күн иесін құттықтау, оған сыйлық 
  сыйлау.
[image: image3.jpg]



8. Рефлексия.
  Мұғалім :

- Балалар, сендерге сабақ ұнады ма ?

  Қандай тапсырмалар ұнады ?

  Кімге сабақ ұнаса, келіп менің оң жағыма тұрыңдар. Ұнамаса, сол жағыма   

  келіңдер.

  Оқушылар  бас бармақпен  көрсетеді.

 Үйге тапсырма : 1. 8 –наурызға Аналарға құттықтау жазып келу.

                                2. модуль бойынша өткенді қайталау.
9. Сабағымыз аяқталды, сау болыңдар, балалар!

